
28

A Maddre, che a l'ëa in letto, e da-o patî

A se sentîva andâ tûtta in t'ûn suô,

A stäva lì sensa ne fâ ne dî,

Ansciando pe l'angoscia e pe-o rossô

E manimman che o Paddre o ghe dixeiva,

A cacciava zû a faccia e a se strenzeiva.

Finalmente sto chì, persa a paziensa,

O se misso a sbraggiâ - «Parlo a voscià

«E gh'intimo in to nomme da conscensa

«De dime tûtto quello che sciä sà».

- «Ma mì» - «Ma mì, ma mì... l[']é zà do bello

»Che chì e Moneghe vêuan tutte ûn öxello!

»Cöse a l[']é questa vêuggia generale

»Che a se fæta conosce tûtt'assemme?

»O questo o l[']é ûn öxello natûrale

»E allôa, che scûsan, me pän tante scemme,

»O se tratta... se tratta... no saviæ

»E allôa capiscio, perchè son sciätæ.»

Comme quando ûn chirûrgo desgaibôu

O caccia zû ûnn-a diâ in t'ûnn-a ferïa,

O paziente quantunque preparôu,

O tïa ûn sbraggio, o se storçe, o se retïa,

Coscì a Monega, appenn-a a l'ha sentïo

Parlâ d'öxello, a te m'ha dæto ûn crïo!

